
	[bookmark: _Hlk202784069]Նախագծի հիմնավորման համաձայն՝ նախատեսվող կարգավորումների ընդունման անհրաժեշտությունը պայմանավորված է ճանապարհներին տեղադրված գովազդային վահանակների արտաքին պատշաճ տեսքի ապահովման պահանջով, ուստի Նախագծով առաջարկվում է գովազդատուի և ճանապարհը տնօրինող մարմնի միջև հարաբերությունները տեղափոխել պայմանագրային տիրույթ, որի միջոցով  կսահմանվեն գովազդային վահանակի պատշաճ արտաքին տեսքի ապահովմանը վերաբերող գովազդատուի պարտավորությունները:
	Ըստ էության՝ Նախագծով նախատեսվող կանոնակարգումների տրամաբանությունը նույնական է ՀՀ կառավարության 2006 թվականի հունվարի 19-ի «Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման  (այսուհետ՝ Որոշում) 18-րդ կետով սահմանված պահանջի հետ, համաձայն որի՝ գովազդակիր կազմակերպությունն ապահովում է գովազդային վահանակի պատշաճ վիճակը (ժամանակին ներկել, փոխել պատռված պաստառը և այրված լամպերը): 
	








Նույն Որոշման 20-րդ կետը սահմանում է գովազդային վահանակի ապօրինի տեղադրման դեպքերը, եթե գովազդային վահանակը ճանապարհներին տեղադրվել է ի թիվս այլնի գովազդի (գովազդային վահանակների) տեղադրման մասին Հայաստանի Հանրապետության օրենսդրության պահանջների խախտմամբ և առանց ճանապարհներին տեղադրված գովազդային վահանակների պահպանմանը կամ անվտանգ շահագործմանը ներկայացվող պահանջների պահպանման։
	Տրանսպորտի բնագավառում վերահսկողություն իրականացնող տեսչական մարմինը վերոգրյալ պահանջների խախտում հայտնաբերելու դեպքում գովազդակրի նկատմամբ կիրառում է վարչական պատասխանատվության միջոցներ, որից հետո մեկ ամսվա ընթացքում եթե գովազդակիրը գովազդային վահանակը  Որոշմամբ սահմանված կարգի համաձայն չի ապամոնտաժում, ապա տրանսպորտի բնագավառում վերահսկողություն իրականացնող տեսչական մարմինը կազմում է գովազդային վահանակի ապամոնտաժման ակտ:  Ապօրինի տեղադրված գովազդային վահանակի ապամոնտաժման ակտը ենթակա է կատարման գովազդակրի կողմից և վերջինիս միջոցների հաշվին՝ ակտի մասին պատշաճ ծանուցվելուց հետո մեկամսյա ժամկետում։ Լիազոր մարմինը ապօրինի տեղադրված գովազդային վահանակի ապամոնտաժման ակտը ստանալուց հետո մեկամսյա ժամկետում ապահովում է ապօրինի տեղադրված գովազդային վահանակի ապամոնտաժումը։
	Միաժամանակ՝ Վարչական իրավախախտումների վերաբերյալ օրենսգրքի 137.4-րդ հոդվածը սահմանում է ընդհանուր օգտագործման պետական ավտոմոբիլային ճանապարհներին գովազդի մասին օրենսդրության պահանջների խախտման պատասխանատվության իրավախախտումները, որի 2-րդ և 3-րդ մասերի համաձայն՝ ընդհանուր օգտագործման պետական ավտոմոբիլային ճանապարհներին գովազդի (գովազդային վահանակների տեղադրման) մասին Հայաստանի Հանրապետության օրենսդրության պահանջները խախտելը, ինչպես նաև ընդհանուր օգտագործման պետական ավտոմոբիլային ճանապարհներին տեղադրված գովազդային վահանակների պահպանմանը կամ անվտանգ շահագործմանը ներկայացվող պահանջները չպահպանելը համապատասխանաբար առաջացնում է տուգանքի նշանակում` միջպետական նշանակության ավտոմոբիլային ճանապարհների մասով՝ սահմանված նվազագույն աշխատավարձի հարյուրապատիկի չափով, իսկ հանրապետական և մարզային նշանակության ավտոմոբիլային ճանապարհների մասով` սահմանված նվազագույն աշխատավարձի ութսունապատիկի չափով և միջպետական նշանակության ավտոմոբիլային ճանապարհների մասով՝ սահմանված նվազագույն աշխատավարձի ութսունապատիկի չափով, իսկ հանրապետական և մարզային նշանակության ավտոմոբիլային ճանապարհների մասով` սահմանված նվազագույն աշխատավարձի հիսնապատիկի չափով։ 
	Հարկ է ընդգծել, որ Որոշմամբ հաստատված գովազդային վահանակի տեղադրման դիմումի օրինակելի ձևում առկա է նաև դիմումատուի հայտարարությունը այն մասին, որ դիմումատուն ծանոթացել է «Ավտոմոբիլային ճանապարհների մասին», «Գովազդի մասին» Հայաստանի Հանրապետության օրենքներին և Հայաստանի Հանրապետության հարկային օրենսգրքին, որոնք ի թիվս այլնի սահմանում են գովազդի ներկայացման պատշաճության պահանջները:
	Ամփոփելով վերոգրյալը՝ հայտնում ենք, որ օրենսդրական յուրաքանչյուր փոփոխություն չպետք է լինի ինքնանպատակ և դրա ընդունման հիմքում պետք է ներկայացված լինեն օրենքի ընդունումն հիմնավորող ծանրակշիռ փաստարկներ, ուստի առաջարկում ենք ներկայացնել առկա խնդրի և դրա պատճառահետևանքային կապերի վերաբերյալ մանրամասն տեղեկատվություն։ 
	Միաժամանակ, Էկոնոմիկայի նախարարության գնահատմամբ գովազդակրի (իրավաբանական կամ ֆիզիկական անձ) նկատմամբ Նախագծով առաջարկվող լրացուցիչ վարչական լծակի սահմանման առաջարկվող մոտեցումը նախադեպային կլինի մյուս ոլորտներում գովազդակրի նկատմամբ՝ պարտավորությունները տեղափոխելով պայմանագրային տիրույթ, որն իր բացասական ազդեցությունն է ունենալու գործարար միջավայրի բարելավման Կառավարության որդեգրած քաղաքականության վրա։

	









Չի ընդունվել: Նախագծով նախատեսվող կանոնակարգումների տրամաբանությունը նույնական չէ ՀՀ կառավարության 2006 թվականի հունվարի 19-ի N 765-Ն որոշման  (այսուհետ՝ Որոշում) 18-րդ կետով սահմանված պահանջի հետ: Պատասխանատվություն կրելով իրենց տնօրինության տակ գտնվող ճանապարհների ընդհանուր վիճակի համար՝ ճանապարհները տնօրինող որոշ մարմիններ մշտապես դժգոհում են իրենց տնօրինության տակ գտնվող ճանապարհային հատվածներում գովազդատուների կողմից իրենց վահանակների պատշաճ տեսքի ապահովմանը ուղղված գործողություններից: Առաջարկվող օրենդրական փոփոխությունը ապահովում է վահանակի տեղադրման պահից գովազդային վահանակի պատշաճ վիճակի պահպանման գործընթացին տվյալ ճանապարհը տնօրինող մարմնի ներգրավվածությունը՝ գովազդատու/ճանապարհը տնօրինող մարմին պայմանագրային տիրույթում: 


Չի ընդունվել: Որոշման 20-րդ կետը վերաբերում է ապօրինի տեղադրված գովազդային վահանակներին, որոնք տեղադրված են առանց լիազոր մարմնի թույլտվության կամ գովազդի (գովազդային վահանակների) տեղադրման մասին Հայաստանի Հանրապետության օրենսդրության պահանջների խախտմամբ կամ  առանց ճանապարհներին տեղադրված գովազդային վահանակների պահպանմանը կամ անվտանգ շահագործմանը ներկայացվող պահանջների պահպանման։ Վերը նշված գովազդային վահանակները չեն կարող ունենալ տեղադրման թույլտվություն կամ, առնվազն՝ համապատասխանության ակտ և ենթակա են ապամոնտաժման։
Օրենսդրական սույն կարգավորումը վերաբերում է օրինական տեղադրված գովազդային վահանակներին, որոնք շահագորման ընթացքում ենթակա են պարբերական սպասարկման՝ վահանակի պատշաճ տեսքի պահպանման համար կատարվող պատադիր աշխատանքների (վահանակի և պաշտպանիչ ինժեներական կառույցների ներկում և այլ ընթացիկ գործողություններ) կիրառմամբ, որի վերաբերյալ պայմանավորվում են գովազդակիրը և տվյալ ճանապարհը տնօրինող լիազոր մարմինը։



	
	Հայաստանի Հանրապետության ֆինանսների նախարարություն
	06․08․2025թ․ թիվ 01/11-4/15669-2025 գրություն

	
	Ի պատասխան Ձեր սույն թվականի հուլիսի 2–ի N ԴԽ/25.1/20511-2025 գրության՝ ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2006 թվականի հունվարի 19-ի N 765-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագիծը և հայտնում է, որ առաջարկություններ և դիտողություններ չունի:

	Ընդունվել է․

	
	Հայաստանի Հանրապետության պետական եկամուտների կոմիտե
	10.07.2025թ. 01/3-1/43424-2025

	
	 Պետական եկամուտների կոմիտեն քննարկել է «Հայաստանի Հանրապետության կառավարության 2006 թվականի հունվարի 19-ի N765-Ն որոշման մեջ փոփոխություն և լրացումներ կատարելու մասին» որոշման նախագիծը և հայտնում ենք, որ նախագծի վերաբերյալ առաջարկություններ չկան։

	Ընդունվել է․










	
	ՀՀ ներքին գործերի նախարարություն
	17․07․2025թ․թիվ 43/6/186696-25

	
	Ի պատասխան Ձեր՝ 02.07.2025թ․ թիվ ԴԽ/25․1/20511-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2006 թվականի հունվարի 19-ի N 765-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։


	Ընդունվել է․

	
	Քաղաքաշինության, տեխնիկական և հրդեհային անվտանգության տեսչական մարմին
	08․07․2025թ․թիվ ՔՏՄ/06.1.3/18264-25

	
	Ի պատասխան 2025 թվականի հուլիսի 07-ի № ԴԽ/25.1/20511-2025 գրության, ՀՀ քաղաքաշինության, տեխնիկական և հրդեհային անվտանգության տեսչական մարմինը «Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման մեջ փոփոխություն և լրացումներ կատարելու մասին» որոշման նախագծի վերաբերյալ առաջարկություններ և դիտողություններ չունի։     

	Ընդունվել է․

	
	Երևանի քաղաքապետարան
	29․07․25թ․թիվ 01/97308-25

	
	Նախագծով առաջարկվում է Հայաստանի Հանրապետության կառավարության 2006 թվականի հունվարի 19-ի N 765-Ն որոշման (այսուհետ՝ Որոշում) մեջ կատարել լրացումներ՝ նախատեսելով, որ գովազադակիր կազմակերպությունը պետք է ապահովի գովազդային պաստառի, գովազդային վահանակի և նրա պաշտպանիչ ինժեներական կառույցի բաղադրիչների պատշաճ վիճակը (ժամանակին ներկել, փոխել պատռված պաստառը և այրված լամպերը, նորոգել վնասված բաղադրիչները), որի կատարումը կանոնակարգվում է գովազդակիր կազմակերպության և տվյալ ճանապարհը տնօրինող մարմնի հետ կնքված գովազդի (գովազդային վահանակի) սպասարկման պայմանագրով, որի բացակայությունը հիմք է լիազոր մարմնի կողմից գովազդային վահանակի տեխնիկական պայմաններին համապատասխանության ակտ չտրամադրելու կամ գովազդակիր կազմակերպության՝ գովազդային վահանակի տեղադրման թույլտվությունը երկարաձգելու դիմումը մերժելու համար: Ընդ որում՝ Նախագծով առաջարկվող կարգավորումների համաձայն՝ գովազդի (գովազդային վահանակի) սպասարկման պայմանագրի ձևը սահմանում է ճանապարհը տնօրինող մարմինը:
Այս առումով հայտնում ենք, որ Երևան քաղաքի միջով անցնող միջպետական և հանրապետական նշանակության ավտոմոբիլային ճանապարհների տարանցիկ հատվածները գտնվում են Երևանի քաղաքապետարանի տնօրինության և կառավարման ներքո, այլ խոսքով՝ այդ հատվածների համար ճանապարհը տնօրինող է հանդիսանում Երևանի քաղաքապետարանը: Ստացվում է, որ Երևան քաղաքի միջով անցնող միջպետական և հանրապետական նշանակության ավտոմոբիլային ճանապարհների տարանցիկ հատվածների հետ կապված գովազդի (գովազդային վահանակի) սպասարկման պայմանագիրը գովազդակիր կազմակերպության հետ պետք է կնքի Երևանի քաղաքապետարանը, ավելին՝ կնքվող պայմանագրի ձևը պետք է սահմանվի Երևանի քաղաքապետարանի կողմից: Հաշվի առնելով նշվածը՝ հայտնում ենք, որ ճանապարհը տնօրինողի մասով Նախագծով առաջարկվող կարգավորումները խնդրահարույց են և լրացուցիչ քննարկման կարիք ունեն, մասնավորապես՝ Սահմանադրության 6-րդ հոդվածի տեսանկյունից, որի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, և 182-րդ հոդվածի 5-րդ մասի տեսանկյունից, որի համաձայն՝ տեղական ինքնակառավարման մարմինների լիազորությունները սահմանվում են օրենքով:

	



Չի ընդունվել, ավտոմոբիլային ճանապարհների տնօրինողներին օրենքով լիազորված իրավունքները նրանց վերապահում է գովազդակիր կազմակերպության հետ պայմանագրային հարաբերություններ ձևավորելու հնարավորություն, քանի որ․
1․ «Ավտոմոբիլային ճանապարհների մասին» օրենքի (այսուհետ՝ Օրենք) 14-րդ հոդվածի 2-րդ մասի համաձայն՝ ավտոմոբիլային ճանապարհի օտարման շերտում և պաշտպանական գոտում սպասարկման օբյեկտների և գովազդի (գովազդային վահանակի) տեղադրումը կատարվում է շինարարական նորմերին և այլ իրավական ակտերով սահմանված պահանջներին համապատասխան` ավտոմոբիլային ճանապարհների տնօրինողների թույլտվությամբ: 
2․ Օրենքի 15-րդ հոդվածի 1-ին մասի ա) կետի համաձայն՝ ընդհանուր օգտագործման ավտոմոբիլային ճանապարհների պահպանման և երթևեկության անվտանգության ապահովման համար ճանապարհի տնօրինողներն իրականացնում են  ավտոմոբիլային ճանապարհների խնամքի և պահպանման համալիր աշխատանքներ:
3․ՀՀ կառավարության 2006 թվականի հունվարի 19-ի N 765-Ն որոշման 1-ին կետով հաստատված կարգի 5-րդ կետի ե) ենթակետի համաձայն՝ ճանապարհի պաշտպանական գոտիներում գովազդային վահանակի տեղադրման դեպքում անհրաժեշտ է տարածքը տնօրինողի գրավոր համաձայնությունը:





	
	ՀՀ Լոռու մարզպետի աշխատակազմ
	12․05․25թ․ N 01/108․4․2/04129-2025

	
	«Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի փաթեթը քննարկվել է ՀՀ Լոռու մարզպետի աշխատակազմի կողմից, որի վերաբերյալ դիտողություններ և առաջարկություններ չկան: 

	Ընդունվել է․

	
	ՀՀ Սյունիքի մարզպետի աշխատակազմ
	12․05․25թ․ N 01/05.5/03419-2025

	
	«Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:

	

	
	ՀՀ Արարատի մարզպետի աշխատակազմ
	12․05․25թ․ N 02//03156-2025

	
	      Հայտնում ենք, որ Հայաստանի Հանրապետության կառավարության 2006 թվականի հունվարի 19-ի N 765-ն որոշման մեջ  փոփոխություն և լրացումներ կատարելու մասին ՀՀ կառավարության որոշման նախագծի վերաբերյալ դիտողություններ և առաջարկություններ չկան:

	Ընդունվել է․

	
	ՀՀ Վայոց Ձորի մարզպետի աշխատակազմ
	08․05․25թ․ N 01/06.4/2847-2025

	
	      Ի կատարումն Ձեր 05.05.2025 թվականի NԴԽ/25.1/14041-2025 հանձնարարականի՝ տեղեկացնում եմ, որ «Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման մեջ փոփոխություն և լրացումներ կատարելու մասին»  ՀՀ կառավարության որոշման նախագծը քննարկվել է ՀՀ Վայոց ձորի մարզպետի աշխատակազմում: 
      ՀՀ տարածքային կառավարման և ենթակառուցվածքների նախարարության կողմից մշակված նախագծի վերաբերյալ առարկություն և առաջարկություններ չկան:

	Ընդունվել է․

	
	ՀՀ Կոտայքի մարզպետի աշխատակազմ
	08․05․25թ․ N 01/03/04292-2025

	
	«Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:

	

	
	ՀՀ Արմավիրի մարզպետի աշխատակազմ
	07․05․25թ․ N 01/7/03570-2025

	
	         Հայտնում եմ, որ ՀՀ Արմավիրի մարզպետի աշխատակազմում քննարկվել է  
«Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման (այսուհետ՝ Որոշում) մեջ փոփոխություն և լրացումներ կատարելու մասին»   Հայաստանի Հանրապետության կառավարության որոշման  նախագիծը, որի վերաբերյալ  առաջարկություններ և դիտողություններ չկան:

	Ընդունվել է․

	
	ՀՀ Գեղարքունիքի մարզպետի աշխատակազմ
	07․05․25թ․ N 01//3925-2025

	
	ՀՀ Գեղարքունիքի մարզպետի աշխատակազմում քննարկվել է «Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» ՀՀ կառավարության 2006 թվականի հունվարի 19-ի N 765-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագիծը։
Տեղեկացնում եմ, որ ՀՀ Գեղարքունիքի մարզպետի աշխատակազմի և մարզի համայնքապետարանների ներկայացուցիչների կողմից 2023-2024 թվականների ընթացքում կատարված ուսումնասիրությունների արդյունքում ապամոնտաժվել են թվով 458 գովազդային վահանակներ և ցուցանակներ, սակայն 2024 թվականին հանգստյան սեզոնի մեկնարկով պայմանավորված տնտեսվարող սուբյեկտների և անհատ քաղաքացիների կողմից նորից իրականացվել են ինքնակամ գովազդային վահանակների և ցուցանակների վերատեղադրումներ, որի արդյունքում ապամոնտաժվել են ևս 72 գովազդային վահանակներ և ցուցանակներ։
Կատարված վերլուծությունները ցույց են տալիս, որ տնտեսվարող սուբյեկտների և անհատ քաղաքացիների կողմից գովազդային վահանակները և ցուցանակները տեղադրվում են ինքնակամ հիմնականում գործող խիստ տեխնիկական պահանջների և փաստաթղթերի պատրաստման տեսանկյունից ժամանակատար լինելու պատճառով։
Անհրաժեշտություն է առաջանում գովազդային վահանակներ և ցուցանակներ տեղադրելու համար սահմանել նոր տեխնիկական պահանջներ, որպեսզի տնտեսվարող սուբյեկտները և անհատ քաղաքացիները հնարավորություն ունենան առանց լրացուցիչ դժվարությունների ստանալ համապատասխան թույլտվություն կամ համաձայնություն և տեղադրեն ժամանակակից ու նույնատիպ վահանակներ և ցուցանակներ։ 
Ելնելով վերը նշվածից առաջարկում եմ քննարկել որոշման նախագծում նոր տեխնիկական պահանջներ սահմանող դրույթ ներառելու հարցը։ 
Որոշման նախագծի վերաբերյալ այլ առաջարկություններ չունենք։

	Ընդունվել է, ապօրինի գովազդային վահանակների ապամոնտաժումը իրականացվել է Գեղարքունիքի մարզպետի աշխատակազմի և ՀՀ ՏԿԵՆ համապատասխան ստորաբաժանումների համատեղ ուսումնասիրության արդյունքում և սույն գործընթացը կրում է շարունակական բնույթ։





Գովազդային վահանակների տեղադրման համար սահմանված տեխնիկական պայմանները և պահանջները վերաբերում են ճանապարհային երթևեկության անվտանգության պահպանմանը, իսկ թույլտվություն ստանալու համար պահանջվող փաստաթղթերը՝ գովազդային վահանակի նախագիծը (էսքիզը), տարածքի 2 լուսանկար (10x15 չափսի) տարբեր դիրքերից, որտեղ սխեմատիկ նշված լինի գովազդի (գովազդային վահանակի) դիրքը ճանապարհի նկատմամբ և ճանապարհի պաշտպանական գոտիներում տեղադրելու դեպքում` տարածքը տնօրինողի գրավոր համաձայնությունը, նվազագույն անհրաժեշտ տվյալներն են վահանակը տեղադրելու թույլտվություն կամ համաձայնություն տալու համար:
Անհրաժեշտ է տարբերակել գովազդային վահանակ և ցուցանակ հասկացությունները, որովհետև ցուցանակների տեղադրումը սույն կարգով չի կարգավորվում, ավելին՝ ցուցանակների տեղադրումը վերաբերում է ճանապարհային ոլորտի քաղաքականություն իրականացնող և ճանապարհները տնօրինող ստորաբաժանումներին։ 




	
	ՀՀ Շիրակի մարզպետի աշխատակազմ
	12․05․25թ․ N 01//04204-2025

	
	Ի կատարումն Ձեր 2025 թվականի մայիսի 05-ի № ԴԽ/25.1/14041-2025 հանձնարարականի՝ հայտնում ենք, որ «Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Շիրակի մարզպետի աշխատակազմում:
Վերը նշված որոշման նախագծի վերաբերյալ առաջարկություններ չունենք:

	Ընդունվել է․

	
	ՀՀ Արագածոտնի մարզպետի աշխատակազմ 
	14․05․25թ․ N 01/5.2/03320-2025

	
	«Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ Արագածոտնի մարզպետի աշխատակազմն առաջարկություններ չունի:

	Ընդունվել է․

	
	ՀՀ Տավուշի մարզպետի աշխատակազմ
	13․05․25թ․ N 01//02406-2025

	
	Ի կատարումն Ձեր 05.05.2025թ․ թիվ ԳՍ/25.1/14041-2025 հանձնարարականի հայտնում եմ, որ «Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ ու առաջարկություններ չկան։

	Ընդունվել է․

	
	ՀՀ արդարադատության նախարարություն
	

	
	[bookmark: _Hlk195888653][bookmark: _Hlk195861587][bookmark: _Hlk195879665][bookmark: _Hlk195888665]1․Նախագծի 1-ին կետի «դ» պարբերությամբ նախատեսվում է Հայաստանի Հանրապետության կառավարության 2006 թվականի հունվարի 19-ի N 765-Ն որոշմամբ  հաստատված հավելվածի (այսուհետ՝ Հավելված) 18-րդ կետը շարադրել հետևյալ բովանդակությամբ « 18․Գովազդակիր կազմակերպությունը պետք է ապահովի գովազգային պաստառի, գովազդային վահանակի և նրա պաշտպանիչ ինժեներական կառույցի բաղադրիչների պատշաճ վիճակը (ժամանակին ներկել, փոխել պատռված պաստառը և այրված լամպերը, նորոգել վնասված բաղադրիչները): Սույն պարտավորությունների կատարումը կանոնակարգվում է գովազդակիր կազմակերպության և  տվյալ ճանապարհը տնօրինող մարմնի հետ կնքված գովազդի (գովազդային վահանակի) սպասարկման պայմանագրով, որը առնվազն պետք է ներառի գովազդակիր կազմակերպության պարտավորությունները վահանակի պատշաճ տեսքի պահպանման համար կատարվող պատադիր աշխատանքների (վահանակի և պաշտպանիչ ինժեներական կառույցների ներկում և այլ ընթացիկ գործողություններ) պարբերականություն, ինչպես նաև նշված պարբերականությունից դուրս՝ տարբեր պատճառներով գովազդային վահանակի, պաշտպանիչ ինժեներական կառույցների, գովազդային պաստառի և նրա լուսավորության տարրերի վնասվածքները նորոգելու ժամկետներ վերաբերյալ:»։
Այս առումով հարկ ենք համարում անդրադառնալ գործող Հավելվածի 18-րդ կետին, որի համաձայն՝ գովազդակիր կազմակերպությունն ապահովում է գովազդային վահանակի պատշաճ վիճակը (ժամանակին ներկել, փոխել պատռված պաստառը և այրված լամպերը):
Ավելին, Հավելվածի 20-րդ կետի 3-րդ ենթակետով նախատեսված է, որ ի թիվս այլնի գովազդային վահանակի տեղադրումը համարվում է ապօրինի, եթե գովազդային վահանակը ճանապարհներին տեղադրվել է՝ առանց ճանապարհներին տեղադրված գովազդային վահանակների պահպանմանը կամ անվտանգ շահագործմանը ներկայացվող պահանջների պահպանման։
Շարադրվածի հաշվառմամբ՝ հարկ ենք համարում նշել, որ  Վարչական իրավախախտումների վերաբերյալ ՀՀ օրենսգրքի 137.4-րդ հոդվածի 3-րդ մասի համաձայն՝  Ընդհանուր օգտագործման պետական ավտոմոբիլային ճանապարհներին տեղադրված գովազդային վահանակների պահպանմանը կամ անվտանգ շահագործմանը ներկայացվող պահանջները չպահպանելը՝ առաջացնում է տուգանքի նշանակում` միջպետական նշանակության ավտոմոբիլային ճանապարհների մասով՝ սահմանված նվազագույն աշխատավարձի ութսունապատիկի չափով, իսկ հանրապետական և մարզային նշանակության ավտոմոբիլային ճանապարհների մասով` սահմանված նվազագույն աշխատավարձի հիսնապատիկի չափով:
[bookmark: _Hlk196304065]Նախագծին կից ներկայացված հիմնավորման մեջ նշված է, որ Կարգով սահմանված է գովազդակիր կազմակերպության պարտավորությունն առ այն, որ նա պարտավոր է ապահովել գովազդային վահանակի պատշաճ վիճակը, ժամանակին ներկել, փոխել պատռված պաստառը և այրված լամպերը։ Ուսումնասիրությունները վկայում են, որ Ճանապարհներին առկա են ոչ պատշաճ տեսքի, ժանգոտված և գունաթափված գովազդային վահանակներ, որոնք չեն սպասարկվում գովազդակիրների կողմից և խաթարում են վերանորոգված ճանապարհային համակարգերի արտաքին պատշաճ տեսքը։ Ուստի Նախագծով նախատեսվում է գովազդատուի և ճանապարհը տնօրինող մարմնի միջև հարաբերությունները տեղափոխել պայմանագրային տիրույթ, որի միջոցով ակնկալվում է կանոնակարգել գովազդային վահանակի սպասարկմանը և նրա պատշաճ արտաքին տեսքի ապահովմանը վերաբերող պարտավորությունները:
Այս առումով նշենք, որ եթե համաձայն Նախագծին կից ներկայացված հիմնավորման, Նախագծի հիմքում դրված է գովազդակիրների պարտավորությունների հստակ սահմանումը  և պատասխանատվության նախատեսումը, ապա վերոգրյալ կարգավորումների ուսումանասիրման արդյունքում պարզ է դառնում, որ դրանք արդեն իսկ նախատեսված են վերոգրյալ դրույթներով։ Ելնելով այն տրամաբանությունից, որ եթե տեղադրված գովազդային վահանակները պատշաճ կարգով չեն պահպանվում, ապա դրանք համարվում են ապօրինի, ապա դրանք ենթակա են ապամոնտաժման։ Հետևաբար, անհրաժեշտ է Նախագծին կից ներկայացված հիմնավորմամբ բացահայտել գովազդային վահանակի պատշաճ վիճակի ապահովումը պայմանագրային հարաբերությունների համատեքստում կարգավորելու անհրաժեշտությունը: 
Ուստի հիմք ընդունելով վերոգրյալը՝ գտնում ենք, որ Նախագիծը ունի լրացուցիչ հիմնավորման կարիք՝ վերը բարձրացվածի համատեքստում։
2․Նախագծի 1-ին կետի «ե» պարբերությամբ նախատեսվում է Հավելվածի 18-րդ կետից հետո ի թիվս այլնի լրացնել նաև 18․3 և 18․4 կետերը հետևյալ բովանդակությամբ՝ «18․3․ Ընդհանուր օգտագործման պետական ավտոմոբիլային ճանապարհներին մինչև սույն կարգի ուժի մեջ մտնելը տեղադրված գովազդային վահանակների սպասարկման պայմանագրերը կնքվում են անժամկետ: 
18․4․ Ընդհանուր օգտագործման պետական ավտոմոբիլային ճանապարհներին մինչև սույն կարգի 18-րդ կետի ուժի մեջ մտնելը տեղադրված գովազդային վահանակների սպասարկման պայմանագրերը կնքվում են մինչև լիազոր մարմնի կողմից տրամադրված թույլտվության ժամկետի ավարտը:»։
Այս առումով նախ անհրաժեշտ է վերոնշյալ 18․3-րդ կետում հստակեցնել, թե «սույն կարգ» ձևակերպումը օգտագործելիս խոսքը սույն Նախագծի, թե Հայաստանի Հանրապետության կառավարության 2006 թվականի հունվարի 19-ի N 765-Ն որոշմամբ հաստատված կարգի մասի է, քանի որ, եթե խոսքը սույն Նախագծի մասին է, ապա անհրաժեշտ ենք համարում նշել, որ վերոգրյալ 18․3 կետը անհրաժեշտ է սահմանել Նախագծի անցումային դրույթներում, հակառակ պարագայում ստացվում է, որ խոսքը վերաբերում է Հայաստանի Հանրապետության կառավարության 2006 թվականի հունվարի 19-ի N 765-Ն որոշմամբ հաստատված կարգին, որը  ընդունվել է  2006 թվականի հունվարի 19-ին։
Միաժամանակ հարկ ենք համարում նշել, որ վերոնշյալ 18․4-րդ կետը նույնպես անհրաժեշտ է սահմանել Նախագծի անցումային դրույթներում, քանի որ նշված կարգավորումը ըստ «Նորմատիվ իրավական ակտերի մասին» օրենքի 13-րդ հոդվածի 4-րդ մասի՝ հանդիսանում է անցումային դրույթների կարգավորման առարկան։
Բացի վերոգրյալը՝ հարկ ենք համարում նշել, որ եթե վերոնշյալ 18․3-րդ կետում խոսքը սույն Նախագծի ուժի մեջ մտնելուց հետո առկա հարաբերությունները կարգավորելու մասին է, ապա ստացվում է որ վերոնշյալ 18․3 և 18․4 կետերը հակասում են միմյանց, քանի որ և՛ Նախագծով նախատեսվող 18-րդ կետը և մնացած կարգավորումները վերաբերում են միայն  գովազդային վահանակների սպասարկման պայմանագրեր կնքելու պարտավորությանը, իսկ վերոնշյալ 18․3 և 18․4 կետերում համապատասխանաբար նախատեսված է, որ ընդհանուր օգտագործման պետական ավտոմոբիլային ճանապարհներին մինչև սույն կարգի ուժի մեջ մտնելը տեղադրված գովազդային վահանակների սպասարկման պայմանագրերը կնքվում են անժամկետ, իսկ ընդհանուր օգտագործման պետական ավտոմոբիլային ճանապարհներին մինչև սույն կարգի 18-րդ կետի ուժի մեջ մտնելը տեղադրված գովազդային վահանակների սպասարկման պայմանագրերը կնքվում են մինչև լիազոր մարմնի կողմից տրամադրված թույլտվության ժամկետի ավարտը։
Ուստի ղեկավարվելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներով, որոնց համաձայն՝ Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասություններն, անհրաժեշտ է խմբագրել Նախագծով նախատեսվող 18․3 և 18․4 կետերը։
Սահմանադրական դատարանն իր` ՍԴՈ-649, ՍԴՈ-723, ՍԴՈ-758, ՍԴՈ–881, ՍԴՈ-1000 որոշումներում արտահայտած իրավական դիրքորոշումներով բազմիցս արձանագրել է անձի իրավական վիճակը վատթարացնող օրենքին և այլ իրավական ակտերին հետադարձ ուժ հաղորդելու անթույլատրելիությունը, կարևորելով, որ «.... անձի իրավական վիճակը վատթարացնող նորմերի հետադարձ ուժի արգելման սկզբունքը` իրավական անվտանգության սկզբունքի հետ մեկտեղ, կոչված է ապահովելու լեգիտիմ ակնկալիքների հանդեպ հարգանքը», և որ անձի իրավական վիճակը վատթարացնող նորմերի հետադարձ ուժի արգելքը «.... հանդիսանում է պետական իշխանության նկատմամբ վստահության և իրավական պետության սկզբունքների կարևոր բաղադրատարրերից մեկը։ Այդ սկզբունքը միաժամանակ հանդես է գալիս որպես իրավական որոշակիության սկզբունքի ապահովման կարևոր երաշխիք։ Օրենքի հետադարձ ուժի մերժման սկզբունքից բխում է այն արգելքը, համաձայն որի՝ անթույլատրելի է այն իրավունքների սահմանափակումը կամ վերացումը, որոնք ամրագրվել են նախկինում գործող նորմերի հիման վրա։ Նման պարտավորություն է նաև ստանձնել Հայաստանի Հանրապետությունը մի շարք միջազգային պայմանագրերով»։
Ոստի տվյալ պարագայում հարկ է նկատի ունենալ, որ մինչև նախագծի ուժի մեջ մտնելը տեղադրված գովազդային վահանակների վրա Նախագծով սահմանվող կարգավորումները տարածելու վերաբերյալ կարգավորումները ունեն լրացուցիչ հիմնավորման կարիք՝ վերը նշված կարգավորումների համատեքստում։
3․ Նախագծի 1-ին կետի 1-ին ենթակետի «ե» պարբերությամբ Հավելվածում լրացվող նոր 18․2-րդ կետի «բ» պարբերությունում սահմանված է հետևյալը՝ 
«Գովազդի (գովազդային վահանակի) սպասարկման պայմանագրի ձևը սահմանում է ճանապարհը տնօրինող մարմինը»:
Վերոգրյալի կապակցությամբ ցանկանում ենք նշել, որ նախագծի վերոնշյալ իրավակարգավորումն անհրաժեշտ է նաև դիտարկել ճանապարհ տնօրինողի մոտ նման լիազորության համատեքստում: Այս, առումով, ՀՀ Սահմանադրության 6-րդ հոդվածի 2-րդ մասի համաձայն՝ «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին»: Վերոգրյալ իրավակարգավորումից բխում է, որ գովազդի (գովազդային վահանակի) սպասարկման պայմանագրի ձևը սահմանող որոշումը, որը փաստացի հանդիսանալու է ենթաօրենսդրական նորմատիվ իրավական ակտ, կարող է ընդունվել միայն օրենքում համապատասխան լիազորող նորմի առկայության դեպքում», իսկ քննարկվող Նախագիծը հանդիսանում է ենթաօրենսդրական նորմատիվ իրավական ակտ: Միաժամանակ հայտնում ենք նաև, որ գովազդակիր կազմակերպության և տվյալ ճանապարհը տնօրինող մարմնի հետ գովազդի (գովազդային վահանակի) սպասարկման պայմանագիր կնքելու վերաբերյալ կարգավորումն ունի վերանայման կարիք, ՀՀ Սահմանադրության 6-րդ հոդվածի համատեքստում, որի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով։
Ուստի գտնում ենք, որ նշված խնդրի համատեքստում նույնպես Նախագիծը ունի լրացուցիչ հիմնավորման և հստակեցման կարիք։
4․Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակման օրվան հաջորդող օրվանից, բացառությամբ սույն որոշման «ա» կետի և 18․3-րդ, 18․4-րդ  կետերի, որոնք ուժի մեջ են մտնում պաշտոնական հրապարակման օրվանից վեց ամիս հետո:
Գտնում ենք, որ Նախագծի վերոգրյալ կարգավորումն անհրաժեշտ է վերանայել, քանի որ նշված կարգավորման ընդունման պարագայում կստացվի մի իրավիճակ, երբ Նախագիծը ամբողջ ծավալով ուժի մեջ կմտնի պաշտոնական հրապարակման օրվան հաջորդող օրվանից և «Նորմատիվ իրավական ակտերի մասին» օրենքի 28-րդ հոդվածի համաձայն՝ կտարածվի դրա ուժի մեջ մտնելուց հետո գործող բոլոր հարաբերությունների վրա, իսկ պաշտոնական հրապարակման օրվանից վեց ամիս հետո ուժի մեջ կմտնեն Նախագծի անցումային դրույթները, որոնցով սահմանված էր իրավական ակտի հիմնական մասով սահմանված նորմերից տարբերվող այլ նորմեր, ինչը տվյալ պարագայում արդեն իսկ կլինի ժամանակավրեպ։
Ուստի, ղեկավարվելով «Նորմատիվ իրավական ակտերի մասին» օրենքի 13-րդ հոդվածի դրույթներով, առաջարկում ենք Նախագծի ընդունման պարագայում Նախագծի եզրափակիչ մասում և անցումային դրույթներում հստակ սահմանել Նախագծի համապատասխան դրույթների ուժի մեջ մտնելու ժամկետները, ինչպես նաև՝ այդ կարգավորումները գործող հարաբերությունների, այն է՝ մինչև Նախագծի ուժի մեջ մտնելը տեղադրված գովազդային վահանակների վրա տարածելու դեպքում՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթները, սահմանելով նաև Նախագծի ուժի մեջ մտնելու ավելի ուշ ողջամիտ ժամկետ՝ հնարավորություն ընձեռելով Նախագծի հասցեատիրոջը իր վարքագիծը համապատասխանեցնելու սահմանված պահանջներին, ինչպես նաև հստակ սահմանելով, թե ինչ ժամկետում պետք է մինչև Նախագծի ուժի մեջ մտնելը տեղադրված գովազդային վահանակների մասով կնքվեն և ներկայացվեն համապատասխան սպասարկման պայմանագրերը, և որքան ժամանակահատվածի համար։
Միաժամանակ նշված կարգավորման վերաբերյալ հայտնում ենք, որ վերանայման կարիք ունի՝ «, բացառությամբ սույն որոշման «ա» կետի և 18․3-րդ, 18․4-րդ  կետերի,» ձևակերպումը, հաշվի առնելով այն հանգամանքը, որ Նախագիծը չունի «ա» կետ, ինչպես նաև 18․3-րդ, 18․4-րդ  կետեր։
5․ Միաժամանակ անհարժեշտ է Նախագծով Հավելվածում լրացվող նոր դրույթների համարակալումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով»։

	1․ Ընդունվել է։
 Նախագիծը լրամշակվել է այն տրամաբանությամբ, որ Հայաստանի Հանրապետության կառավարության 2006 թվականի հունվարի 19-ի N 765-Ն որոշման  հաստատված հավելվածում գովազդակիր կազմակերպության գովազդային վահանակի  գովազգային պաստառի, գովազդային վահանակի և նրա պաշտպանիչ ինժեներական կառույցի բաղադրիչների պատշաճ վիճակի ապահովման վերաբերյալ պարտավորությունները լրամշակվել են և ներառվել գովազդի (գովազդային վահանակի) պահպանման և սպասարկման պարտավորագրում: Այսպիսով գովազդային վահանակի պատշաճ վիճակի ապահովումը պայմանագրային հարաբերությունների համատեքստում կարգավորելու տրամաբանությունը փոխարինվել է արդեն առկա կարգավորումները հստակեցնելու տրամաբանությամբ, ուստի վերացել է  լրացուցիչ հիմնավորման կարիքը:



















































Ընդունվել է։
Առաջարկվող կարգավորումները համապատասխանեցվել են Սահմանադրական դատարանն իր` ՍԴՈ-649, ՍԴՈ-723, ՍԴՈ-758, ՍԴՈ–881, ՍԴՈ-1000 որոշումներում արտահայտած իրավական դիրքորոշումներներին և Հայաստանի Հանրապետությունը մի շարք միջազգային պայմանագրերով ստանձնած պարտավորություններին՝ խմբագրելով 18․3 և 18․4 կետերով սահմանված կարգավորումները։ Հանվել է կարգավորումները մինչև Նախագծի ուժի մեջ մտնելը տեղադրված գովազդային վահանակների վրա տարածելու խնդրահարույց կարգավորումը հաշվի առնելով այն հանգամանքը, որ 2006 թվականի հունվարի 19-ի N 765-Ն որոշմամբ հաստատված կարգը պարունակում է գովազդային վահանակի պատշաճ տեսքի պահպանման նկատմամբ բավարար կարգավորումներ:
















































Ընդունվել է ։
Հաշվի առնելով այն հանգամանքը, որ քննարկվող Նախագծի 18․2 կետով սահմանված կարգավորումը հանդիսանում է ենթաօրենսդրական նորմատիվ իրավական ակտ և այս առումով ճանապարհ տնօրինողի գովազդի /գովազդային վահանակի/ ձև սահմանելու լիազորող նորմերը բացակայում են և այս առումով խախտվում է իրավական որոշակիության սկզբունքը՝ Նախագծի կարգավորումների տրամաբանություն ճանապարհը տնօրինող մարմնի և գովադակրի միջև պայմանագրային հարաբերություններից տեղափոխվել է գովազդակրի կողմից գովազդի /գովազդային վահանակի/ սպասարկման և պահպանման պարտավորությունների ստանձման  պարտավորագրի շրջանակ՝ հստակեցնելով գովազդակիր կազմակերպության կողմից վահանակի սպասարկման ժամկետները և իրականացվող գործողությունները։








Ընդունվել է։ Իրականացվել են համապատասխան փոփոխություններ և
Նախագիծը ամբողջ ծավալով ուժի մեջ կմտնի պաշտոնական հրապարակման օրվան հաջորդող օրվանից:
































Ընդունվել է, կատարվել են համապատասխան փոփոխություններ։


	

	ՀՀ արդարադատության նախարարություն
	11․11․2025թ․ թիվ /27.2/50704-2025 գրություն

	
	1․ Նախագծի 1-ին կետի 1-ին ենթակետի «գ» պարբերությամբ նախատեսվում է Հայաստանի Հանրապետության կառավարության 2006 թվականի հունվարի 19-ի N 765-Ն որոշմամբ  հաստատված հավելվածի 18-րդ կետը շարադրել հետևյալ բովանդակությամբ՝ 
[bookmark: _Hlk211510607]«18. Գովազդակիր կազմակերպությունը ստանձնում է գովազդի (գովազդային վահանակի) պահպանման և սպասարկման պարտավորություններ համաձայն N 4 ձևով սահմանված պարտավորագրի:  
[bookmark: _Hlk211510873][bookmark: _Hlk211448477][bookmark: _Hlk211444096]18․1․Գովազդի (գովազդային վահանակի) պահպանման և սպասարկման պարտավորագիրը լիազոր մարմնին ներկայացվում է գովազդային վահանակի տեխնիկական պայմաններին համապատասխանության ակտ ստանալու սույն կարգի 8-րդ կետով սահմանված տեղեկացման, ինչպես նաև՝ գովազդային վահանակի տեղադրման թույլտվությունը  ամեն անգամ մեկ տարի երկարաձգելու դիմումների հետ:
[bookmark: _Hlk211511083]18․2․ Գովազդի (գովազդային վահանակի) պահպանման և սպասարկման պարտավորագրի բացակայության դեպքում լիազոր մարմնի կողմից գովազդային վահանակի տեխնիկական պայմաններին համապատասխանության ակտ չի տրամադրվում կամ մերժվում է գովազդակիր կազմակերպության՝ գովազդային վահանակի տեղադրման թույլտվությունը  մեկ տարի երկարաձգելու դիմումը։»։ 
Այս առումով նշեք, որ անհրաժեշտ է հստակեցնել գովազդային վահանակի տեղադրման թույլտվությունը ամեն անգամ մեկ տարի երկարաձգելու դիմումի հետ գովազդակիր կազմակերպության ևս մեկ անգամ գովազդի (գովազդային վահանակի) պահպանման և սպասարկման պարտավորագիր ներկայացնելու կարգավորման նպատակը, քանի որ գովազդի (գովազդային վահանակի) պահպանման և սպասարկման պարտավորագրի սահմանված ձևի ուսումնասիրման արդյունքում պարզ է դառնում, որ այն չի պարունակում ժամկետային սահմանափակում, ուստի, գտնում ենք, որ դիմումի հիման վրա տրամադրված թույլտվության երկարաձգումը արդեն իսկ ենթադրում է պարտավորագրի ժամկետի երկարաձգում: 
Ելնելով վերոգրյալից՝ առաջարկում ենք քննարկել նախատեսված կարգավորման անհրաժեշտության հարցը: Հակառակ պարագայում անհրաժեշտ է վերանայել պարտավորագրի ձևը և դրանում նախատեսել կարգավորում առ այն, որ պարտավորագիրը գործում է մեկ տարի ժամկետով, սակայն նշված տարբերակն անհրաժեշտ է լրացուցիչ հիմնավորել, մասնավորապես ներկայացնել տեղեկատվություն այն մասին, թե ինչով է պայմանավորված մեկ տարվա սահմանման նպատակը:
2․Նախագծի 1-ին կետի 2-րդ ենթակետով Հայաստանի Հանրապետության կառավարության 2006 թվականի հունվարի 19-ի N 765-Ն որոշմամբ հաստատված հավելվածում նոր լրացվող Ձև N 4-ի 4-րդ կետի համաձայն՝ բնական երևույթներից (ուժգին քամիներ, կարկուտ և այլն) հետո մեկօրյա ժամկետում ուսումնասիրել գովազդը (գովազդային վահանակը) և վերականգնել նրա արտաքին տեսքին և գովազդային պաստառին հասցված վնասները։
Այս առումով նշենք, որ անհրաժեշտ է լրացուցիչ հիմնավորել և պարզաբանել, թե բնական երևույթներից (ուժգին քամիներ, կարկուտ և այլն) հետո մեկօրյա ժամկետում գովազդի ինչ եղանակով ուսումնասիրման մասին է խոսքը, մասնավորապես՝ արդյոք խոսքը հեռավար, թե տեղում ուսումնասիրման մասին է։
3․Նախագծի դրույթների համատեքստում անհրաժեշտ է մեջբերել «Նորմատիվ իրավական ակտերի մասին» օրենքի 28-րդ հոդվածի 1-ին մասը, որի համաձայն՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով: Այս առումով նշենք, որ թե՛ Նախագծի կարգավորումներից, թե՛ դրան կից ներկայացված հիմնավորումից պարզ չի դառնում Նախագծի դրույթների շրջանակում ավտոմոբիլային ճանապարհներին արդեն իսկ տեղադրված գովազդների գովազդակիր կազմակերպությունների պարտավորությունների ստանձնման հարցը, ուստի գտնում ենք, որ Նախագիծը սույն հարցի համատեքստում խմբագրման և հստակեցման կարիք ունի։

	1․ Ընդունվել է, հաշվի առնելով, որ  դիմումի հիման վրա տրամադրված թույլտվության երկարաձգումը արդեն իսկ ենթադրում է նաև պարտավորագրի ժամկետի երկարաձգում՝ գովազդային վահանակի տեղադրման թույլտվությունը  ամեն անգամ մեկ տարի երկարաձգելու դիմումների հետ նոր պարտավորագրի ներկայացման պայմանը հանվել է նախագծից: Գովազդային վահանակի տեղադրման թույլտվությունը  ամեն անգամ մեկ տարի երկարաձգելու դիմումների հետ սպասարկման պարտավորությունների ստանձման կարգավորումը սահմանվել է միայն օրինական ուժի մեջ մտած, սակայն նշված պարտավորությունները չստանձնած գովազդային վահանակների դեպքում:










































2․ Ընդունվել է, գովազդային վահանակի ուսունասիրությունը կատարվում է վահանակի տեղադրման վայրում:














3․ Նախագծի դրույթները տարածվում են ՀՀ կառավարության 2006թ․ հունվարի 19-ի N 765-Ն որոշմամբ հաստատված՝  Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգով թույլտվություն տրամադրված գովազդային վահանակների վրա։ Նշված կարգով տրամադրված, սակայն գովազդի (գովազդային վահանակի) պահպանման և սպասարկման պարտավորագրեր չստանձնած գովազդակիր կազմակերպությունները նշված պարտավորություններն ստանձնում են արդեն տրամադրված թույլտվությունը երկարաձգելու ընթացքում։

 

	
	Վարչապետի աշխատակազմի 	
Կարգավորման ազդեցության գնահատման վարչություն

	04․12․2025 թ․ թիվ 02/12.2/39415-2025 գրություն

	
	Ուսումնասիրելով պարտավորագրի ձևը կարծում ենք, որ պարտավորագրում սահմանված աշխատանքները և ժամկետները հստակ չեն և վերջիններիս հետևելն իրատեսական չէ: Օրինակ, պարտավորագրով նախատեսվում է, որ ճանապարհատրանսպորտային  պատահարների և այլ պատճառներով գովազդային վահանակի արտաքին տեսքին, պաշտպանիչ ինժեներական կառույցների բաղադրիչներին կամ հենասյանը հասցված վնասները գովազդատուն է պետք է վերականգնի առնվազն մեկշաբաթյա ժամկետում, իսկ բնական երևույթներից (ուժգին քամիներ, կարկուտ և այլն) հետո մեկօրյա ժամկետում պետք է տեղում ուսումնասիրի գովազդը (գովազդային վահանակը) և վերականգնի նրա արտաքին տեսքին և գովազդային պաստառին հասցված վնասները: Սակայն անհասկանալի է, թե գովազդատուն ինչպես, ում կողմից, ինչ ժամկետներում  պետք է տեղեկանա վնասների մասին և արդյոք նշված ժամանակը բավարար է գովազդային վահանակի արտաքին տեսքի վերականգնման համար:

	Ընդունվել է․
1․  Կատարվել է համապատասխան լրացում ճանապարհը տնօրինող մարմնի կողմից պատշաճ տեղեկացման վերաբերյալ․
2․ խմբագրվել են գովազդային վահանակների արտաքին տեսքին տարբեր պատճառներով հասցված վնասների վերականգման ժամկետները: 

	
	Վարչապետի աշխատակազմի իրավաբանական վարչություն
	04․12․2025 թ․ թիվ 02/12.2/39415-2025 գրություն

	
	«ՀՀ կառավարության 2006 թվականի հունվարի 19-ի N 765-Ն որոշման մեջ լրացումներ կատարելու մասին» ՀՀ կառավարության որոշման նախագծով նախատեսվում է գովազդային վահանակի տեխնիկական պայմաններին համապատասխանության ակտի տրամադրման համար ի թիվս այլնի ներկայացնել գովազդի պահպանման և սպասարկման պարտավորագիր:  Սակայն, հարկ է նշել, որ նշված իրավահարաբերությունները առավելապես վարչաիրավական բնույթ և բովանդակություն են կրում, որի պարագայում կառավարությունը լիազորված է սահմանելու համապատասխան տեխնիկական պայմաններ, իսկ դրանց խախտումը հանգեցնելու է օրենքով սահմանված  պատասխանատվության կիրառման: Այս պարագայում գտնում ենք, որ պարտավորագիր ներկայացնելու պահանջ նախատեսելը հիմնավորված չէ:

	Վարչապետի կողմից տրված հանձնարարականը՝ քննարկել միջպետական և հանրապետական նշանակության ավտոմոբիլային ճանապարհների վրա մասնավոր կազմակերպությունների կողմից ցուցանակների տեղադրման արգելման կամ համապատասխան թույլտվության տրամադրման դեպքում տեղադրող կազմակերպության կողմից առաջիկա 20 տարվա համար ցուցանակի սպասարկման պարտավորություն ստանձնելու հետ կապված հարցերը և արդյունքների վերաբերյալ համապատասխան տեղեկատվություն ներկայացնել Վարչապետին:
Ըստ ՀՀ ՏԿԵ նախարարության Ճանապարհային ոլորտի քաղաքականության վարչության․
1․ Մասնավոր  կազմակերպությունների կողմից ՀՀ ընդհանուր օգտագործման ավտոմոբիլային ճանապարհներին լրացուցիչ տեղեկատվության նշաններ (ցուցանակներ) չեն տեղադրվում։
2․ Լրացուցիչ տեղեկատվության նշանները (ցուցանակները) տարաբաշխում են, իսկ դրանց պահպանումը (սպասարկումը) ՀՀ կառավարության 04․11․2010թ․ թիվ 1419-Ն որոշման համաձայն  իրականացվում է ՀՀ գնումների մասին օրենսդրության համաձայն ընտրված կապալառու կազմակերպությունների կողմից։
3․Հանձնարարականի տրման համար հիմք հանդիսացող տեսագրության համաձայն՝ հանձնարարականի տրման հիմք է հանդիսացել «Վիվասել»-ի կողմից տեղադրված կամ նրա լոգոն պարունակող ցուցանակը կամ վահանակը։
4․ Հանձնարարականի կատարումն կարող է իրականացվել Հայաստանի Հանրապետության կառավարության 2006 թվականի հունվարի 19-ի N 765-Ն որոշման տիրույթում։
-Ըստ ՀՀ կառավարության 2006 թվականի հունվարի 19-ի N 765-Ն որոշման հավելվածի 8․1-րդ կետի՝ գովազդային վահանակի տեղադրման թույլտվությունը տրամադրվում է հինգ տարի ժամկետով՝ ամեն անգամ մեկ տարով երկարաձգելու հնարավորությամբ, ուստի վահանակի սպասարկումը կարող է իրականացվել ոչ թե որևէ ֆիքսված ժամկետում, այլ թույլտվությունն ուժի մեջ գտնվելու ժամանակահատվածի համար։ 
-ՀՀ կառավարության 2006 թվականի հունվարի 19-ի N 765-Ն որոշմամբ հաստատված կարգը պարունակում է գովազդակիր կազմակերպության կողմից գովազդի /գովազդային վահանակի/ սպասարկումն ապահովելու պարտավորություններ։
-Վարչապետի կողմից տրված հանձնարարականի կատարումն ապահովելու նպատակով վերը նշված պարտավորություններն առանձնացվել են և կենտրոնացվել մեկ փաստաթղթում և հստակեցվել են սույն պարտավորությունների կատարման ժամկետները։
-Պարտավորագիրը գովազդի /գովազդային վահանակի/ սպասարկման պարտավորությունների ամբողջական գույքագրված և խմբավորված փաստաթուղթ է, որի անհրաժեշտությունը բխում է Վարչապետի հանձնարարականի բովանդակությունից:
- Պարտավորագրի իրավահարաբերությունները առընչվում են Հայաստանի Հանրապետության կառավարության 2006 թվականի հունվարի 19-ի N 765-Ն որոշման հավելվածով հաստատված կարգի  20-րդ կետի 3-րդ ենթակետին, որի համաձայն՝գովազդային վահանակի տեղադրումը համարվում է ապօրինի, եթե այն տեղադրված է առանց ճանապարհներին տեղադրված գովազդային վահանակների պահպանմանը կամ անվտանգ շահագործմանը ներկայացվող պահանջների պահպանման, ուստի գովազդային վահանակների պահպանման պարտավորությունները չկատարելու դեպքում տվյալ գովազդի /գովազդային վահանակի/ նկատմամբ կիրառելի է Վարչական իրավախախտումների վերաբերյալ ՀՀ օրենսգրքի 137.4-րդ հոդվածը։


	
	Վարչապետի աշխատակազմի
տարածքային զարգացման և շրջակա միջավայրի հարցերի վարչություն

	04․12․2025 թ․ թիվ 02/12.2/39415-2025 գրություն

	
	«Հայաստանի Հանրապետության կառավարության 2006 թվականի հունվարի 19-ի N 765-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները՝
1. Նախագծի՝
· [bookmark: _Hlk195886766][bookmark: _Hlk213944741][bookmark: _Hlk211506184][bookmark: _Hlk211500787][bookmark: _Hlk211512438][bookmark: _Hlk214009010]1-ին կետի 1-ին ենթակետի «ա» պարբերությամբ ՀՀ կառավարության 2006 թվականի հունվարի 19-ի «Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման (այսուհետ՝ Որոշում) հավելվածի 8-րդ կետում կատարվում է լրացում, համաձայն որի՝ դիմողը գովազդային վահանակի տեղադրման շինմոնտաժային աշխատանքների ավարտից հետո լիազոր մարմնին գրավոր տեղեկացնում է աշխատանքների ավարտի մասին «(համաձայն N 3 ձևի), դիմումին կցելով գովազդի (գովազդային վահանակի)  պահպանման և սպասարկման պարտավորագիրը (համաձայն N 4 ձևի):
Հարկ է նշել, որ Վարչապետի կողմից 02-03.08.2024թ-ը ՀՀ Տավուշի մարզ կատարած այցի շրջանակներում՝ ՀՀ Տավուշի մարզպետի աշխատակազմի 2023 թվականի հաշվետվության խորհրդակցության N Վ/87-2024 արձանագրության 1.14-րդ կետով ՏԿԵ նախարարին հանձնարարվել է՝ քննարկել միջպետական և հանրապետական նշանակության ավտոմոբիլային ճանապարհների վրա մասնավոր կազմակերպությունների կողմից ցուցանակների տեղադրման արգելման կամ համապատասխան թույլտվության տրամադրման դեպքում տեղադրող կազմակերպության կողմից առաջիկա 20 տարվա համար ցուցանակի սպասարկման պարտավորություն ստանձնելու հետ կապված հարցերը, մինչդեռ վերոնշյալ կետով նախատեսված պարտավորագրում պարտավորությունը ստանձնելու ժամանակային սահմանափակում նախատեսված չէ:
Բացի այդ, «Գովազդի մասին» ՀՀ օրենքի համաձայն՝  գովազդը տարբեր տեսակի տեղեկատվական միջոցների օգնությամբ իրավաբանական կամ ֆիզիկական անձանց, ապրանքների, գաղափարների կամ նախաձեռնությունների մասին տեղեկությունների տարածումն է անորոշ թվով անձանց շրջանում, որը կոչված է ձևավորելու կամ պահպանելու հետաքրքրությունը տվյալ ֆիզիկական և իրավաբանական անձի, ապրանքների կամ նախաձեռնությունների նկատմամբ, ՀՀ կառավարության 2006թ-ի հոկտեմբերի 26-ի N 1699-Ն որոշման համաձայն՝ ցուցանակը լրացուցիչ տեղեկատվության նշան է, որը կիրառվում է այլ նշանների հետ դրանց գործողությունը սահմանափակելու կամ հստակեցնելու համար կամ պարունակում է այլ տեղեկատվություն երթևեկության մասնակիցների համար: 
Հաշվի առնելով վերոգրյալը՝ սույն կարգավորման վերաբերյալ սկզբունքային առարկություններ չունենալով հանդերձ՝ առաջարկում ենք Նախագծի շրջանակներում անդրադառնալ նաև Վարչապետի վերոնշյալ հանձնարարականով նախատեսված ցուցանակների սպասարկման կարգավորումներին:




Միաժամանակ, առաջարկվում է քննարկել լիազոր մարմնին դիմումը էլեկտրոնային եղանակով ներկայացնելու հարցը՝ հաշվի առնելով Հայաստանի Հանրապետության թվային վերափոխման, թվային (էլեկտրոնային) հասարակության և տնտեսության ձևավորման ուղղությամբ իրականացվող բարեփոխումներն ու ծրագրերը:











2․Նախագծով լրացվող Ձև N 4-ի՝
·  2-րդ կետում նշված է «վահանակ» ձևակերպումը, մինչդեռ Նախագծի ամբողջ տեքստում կիրառվում է «գովազդային վահանակ», ուստի առաջարկվում է կիրառել միօրինակ ձևակերպումներ:
· 3-րդ և 4-րդ կետերով նախատեսված՝ ճանապարհատրանսպորտային պատահարների, բնական երևույթների պատճառով հասցված վնասների դեպքում լրացուցիչ հստակեցման կարիք ունի գովազդակիր կազմակերպությանը տեղեկացնելու եղանակը՝ անհրաժեշտ աշխատանքները սահմանված ժամկետում իրականացնելու համար:






· 5-րդ կետում անդրադարձ է կատարվում գովազդի վերակառուցմանը, իսկ Ձև N 3-ի դիմումում շինմոնտաժային աշխատանքներին:
Լրացուցիչ հստակեցման կարիք ունի, թե արդյո՞ք նույն աշխատանքների մասին է խոսքը գնում, եթե այո, ապա առաջարկվում է առաջնորդվել միօրինակ ձևակերպմամբ:














· 6-րդ կետի 2-րդ պարբերության համաձայն՝ գովազդային վահանակների պահպանման պարտավորությունները չկատարելը առաջացնում է պատասխանատվություն` ՀՀ օրենսդրությամբ սահմանված կարգով:
Հարկ է նշել, որ Վարչական իրավախախտումների վերաբերյալ ՀՀ օրենսգրքի 137.4-րդ հոդվածի համաձայն՝ վերոնշյալ խախտման համար նախատեսված է կամ տուգանք, կամ նախազգուշացում, մինչդեռ Որոշման հավելվածի 23-րդ կետի համաձայն՝ Տրանսպորտի բնագավառում վերահսկողություն իրականացնող տեսչական մարմինը կարգի 20-րդ կետով նախատեսված հիմքերով խախտում հայտնաբերելու դեպքում գովազդակրի նկատմամբ կիրառում է վարչական պատասխանատվության միջոցներ, որից հետո մեկ ամսվա ընթացքում եթե գովազդակիրը գովազդային վահանակը կարգի համաձայն չի օրինականացնում կամ չի ապամոնտաժում, ապա տեսչական մարմինը կազմում է գովազդային վահանակի ապամոնտաժման ակտ: Գովազդակրի կողմից սահմանված ժամկետում ապամոնտաժում չիրականացնելու դեպքում, լիազոր մարմինն ապահովում է դրա ապամոնտաժումը:
	Հաշվի առնելով վերոգրյալը՝ առաջարկվում է գովազդային վահանակների պահպանման պարտավորությունները չկատարելու դեպքում ևս քննարկել այն ապամոնտաժելու հարցը:
Միաժամանակ, 6-րդ կետում լրացուցիչ հստակեցման կարիք ունեն տեխնիկական կանոնակարգի վավերապայմանները:








· Հաշվի առնելով Վարչապետի 2024 թվականի դեկտեմբերի 19-ի N 02/08.86/43837-2024  հանձնարարականը՝ առաջարկում ենք խմբագրել Նախագծի հիմնավորման «Կապը ռազմավարական փաստաթղթերի հետ» բաժինը, իսկ եթե Նախագիծը չի բխում ընդունված ռազմավարությունների կոնկրետ կետերից, մինչ Վարչապետի աշխատակազմ ներկայացնելը, նախօրոք համաձայնեցնել Վարչապետի հետ՝ ապահովելով Վարչապետի գրավոր համաձայնությունը:

	ՀՀ կառավարության 2006թ-ի հոկտեմբերի 26-ի N 1699-Ն որոշման (այսուհետ՝ Որոշում) համաձայն՝ լրացուցիչ տեղեկատվության նշանը (ցուցանակը)՝ նշան է, որը կիրառվում է այլ նշանների հետ դրանց գործողությունը սահմանափակելու կամ հստակեցնելու համար կամ պարունակում է այլ տեղեկատվություն երթևեկության մասնակիցների համար։
Լրացուցիչ տեղեկատվության նշանները (ցուցանակները) հստակ սահմաված են ՀՀ կառավարութ յան 28․06․2007թ․ N 955-Ն որոշման 1-ին հավելվածի 8-րդ գլխում և Նկար 9-ում (կցվում է)։ Լրացուցիչ տեղեկատվության նշանները (ցուցանակները) ճշտում կամ սահմանափակում են այն ճանապարհային նշանների ազդեցությունը, որոնց հետ կիրառվում են:
Ինչպես մյուս ճանապարհային նշանները՝ լրացուցիչ տեղեկատվության նշանները (ցուցանակները) տարաբաշխում են, իսկ դրանց պահպանումը (սպասարկումը) ՀՀ կառավարության 04․11․2010թ․ թիվ 1419-Ն որոշման համաձայն  ՀՀ գնումների մասին օրենսրությանը համաձայն ընտրված կապալառու կազմակերպությունների կողմից։
Նշենք, որ մասնավոր  կազմակերպությունների կողմից ՀՀ ընդհանուր օգտագործման ավտոմոբիլային ճանապարհներին լրացուցիչ տեղեկատվության նշաններ (ցուցանակներ) չեն տեղադրվում։
Նշենք նաև, որ ՀՀ վարչապետի կողմից 2024թ․ օգոստոսի 2-ին և 3-ին ՀՀ Տավուշի մարզ կատարած այցի շրջանակներում Վ/87-2024 արձանագրության 1․14 կետի կատարման նպատակով՝ ՀՀ տարածքային կառավարման և ենթակառուցվածքների նախարարի հանձնարարականին համապատասխան ՀՀ  մարզպետարանների աշխատակազմերը՝ համապատասխան համայնքների ղեկավարներին՝ համագործակցելով տեսչական մարմինների, «Ճանապարհային դեպարտամենտ» հիմնադրամի և ճանապարհները պահպանող կապալառու կազմակերպություններ գույքագրել և ապամոնտաժել են ճանապարհներին տեղակայված հին և գունաթափված ցուցանակները, ինչպես նաև երթևեկության հետ առնչություն չունեցող, ինքնակամ տեղակայված վահանակները։
Միաժամանակ, ՀՀ վարչապետի կողմից 2024 թվականի օգոստոսի 2-ին և 3-ին ՀՀ Տավուշի մարզ կատարած այցի շրջանակներում տեսաձայնագրությունից պարզ երևում է, որ ՀՀ վարչապետը բարձրաձայնում է «Վիվասել»-ի կողմից «դրված ու մոռացված», գովազդված «ցուցանակը» վերջիններիս կողմից 20 տարի սպասարկման պարտավորության մասին։ Տեսահոլովակից ակնհայտ երևում է և կարելի է եզրակացնել, որ ՀՀ վարչապետը նկատի ունի մասնավոր կազմակերպությունների կողմից տեղադրվող գովազդային վահանակների սպասարկման պարտավորությանը։ 
Բացի այդ, կարծում ենք, որ ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչության կողմից բարձրացվում է միջպետական և հանրապետական նշանակության ավտոմոբիլային ճանապարհների վրա մասնավոր կազմակերպությունների կողմից ցուցանակների տեղադրման թույլտվության տրամադրման դեպքում տեղադրող մասնավոր կազմակերպության կողմից պարտավորությունը ստանձնելու ժամանակային սահմանափակում նախատեսելու հարցը:
Ըստ ՀՀ կառավարության 2006 թվականի հունվարի 19-ի N 765-Ն որոշման հավելվածի 8․1-րդ կետի՝ գովազդային վահանակի տեղադրման թույլտվությունը տրամադրվում է հինգ տարի ժամկետով՝ ամեն անգամ մեկ տարով երկարաձգելու հնարավորությամբ, ուստի վահանակի սպասարկումը կարող է իրականացվել ոչ թե որևէ ֆիքսված ժամկետում, այլ թույլտվությունն ուժի մեջ գտնվելու ժամանակահատվածի համար։ 
Փաթեթին կից ներկայացվում է Վարչապետի կողմից տրվող հանձնարարականի տեսագրությունը։





Հայաստանի Հանրապետության թվային վերափոխման, թվային (էլեկտրոնային) հասարակության և տնտեսության ձևավորման ուղղությամբ իրականացվող բարեփոխումների շրջանակում ՀՀ ՏԿԵ նախարարությունը 2026 թվականի ընթացքում նախատեսում է թվայնացնել մատուցվող ծառայությունները, այդ թվում՝ գովազդային վահանակների տեղադրման թույլտվությունների տրամադրումը, ներկայումս էլեկտրոնային  տարբերակով դիմումը ներկայացվում է ՀՀ ՏԿԵՆ էլեկտրոնային հասցեին:






Ընդունվել է, կատարվել է համապատասխան փոփոխություն․

Ընդունվել է․
1/ 3-րդ կետում Կատարվել է համապատասխան լրացում ճանապարհը տնօրինող մարմնի կողմից պատշաճ տեղեկացման վերաբերյալ․
[bookmark: _Hlk211502238]   2/ 4-րդ կետում գովազդակիր կազմակերպությունը պարտավորվում է անձամբ եռօրյա ժամկետում ուսումնասիրել և վերականգնել բնական երևույթներից (ուժգին քամիներ, կարկուտ և այլն) գովազդի արտաքին տեսքին և գովազդային պաստառին հասցված վնասները:




Ձևակերպումը նույն աշխատանքների մասին չէ, Ձև N 3-ի դիմումը գովազդակիր կազմակերպությունը ներկայացնում է գովազդային վահանակի տեղադրման շինմոնտաժային աշխատանքներն ավարտելուց հետո: Դիմումը ստանալուց հետո լիազոր մարմինն ուսումնասիրում է գովազդային վահանակի համապատասխանությունը տեխնիկական պայմաններին, այդ թվում՝ գովազդային վահանակի տեսքը և տրամադրում համապատասխանության ակտ: 5-րդ կետի կարգավորումը վերաբերում է համապատասխանության ակտ ստանալուց հետո գովազդակիր կազմակերպության կողմից Գովազդի (գովազդային վահանակի) հնարավոր վերակառուցմանը, որը պետք է կատարվի բացառապես լիազոր մարմնի թույլտվության առկայությամբ: 





Հայաստանի Հանրապետության կառավարության 2006 թվականի հունվարի 19-ի N 765-Ն որոշման հավելվածով հաստատված կարգի  20-րդ կետի 3-րդ ենթակետի համաձայն՝ գովազդային վահանակի տեղադրումը համարվում է ապօրինի, եթե այն տեղադրված է առանց ճանապարհներին տեղադրված գովազդային վահանակների պահպանմանը կամ անվտանգ շահագործմանը ներկայացվող պահանջների պահպանման, ուստի գովազդային վահանակների պահպանման պարտավորությունները չկատարելու դեպքում տվյալ գովազդի /գովազդային վահանակի/ նկատմամբ կիրառելի է Վարչական իրավախախտումների վերաբերյալ ՀՀ օրենսգրքի 137.4-րդ հոդվածը։










Վերաբերելի տեխնիկական նորմերը /կանոնակարգերը/ առկա են ՀՀ քաղաքաշինության կոմիտեի նախագահի 2022 թվականի դեկտեմբերի 12-ի N 28-Ն  հրամանի հավելվածով հաստատված՝ ՀՀՇՆ 32-01-2022  «Ավտոմոբիլային ճանապարհներ» Հայաստանի Հանրապետության շինարարական նորմերում: 





Ընդունվել է, Նախագիծը բխում է ՀՀ վարչապետի կողմից 2024 թվականի օգոսոտոսի 2-3-ը ՀՀ Տավուշի մարզ կատարած այցի շրջանակներում ներկայացված՝ ՀՀ Տավուշի մարզպետի աշխատակազմի 2023 թվականի գործունեության արդյունքների վերաբերյալ  N Վ/87-2024 արձանագրության 1․14 կետով տրված հանձնարարականից, միաժամանակ, հաշվի առնելով, որ գովազդային վահանակների տեղադրումն իրականացվում են ՀՀ ընդհանուր օգտագործման ավտոմոբիլային ճանապարհների պաշտպանական գոտիներում և հարակից տարածքներում՝ Որոշման նախագիծը հանդիսանում է 2021 թվականի նոյեմբերի 18-ի N 1902-Լ որոշման Հավելված N 1-ով հաստատված 2021-2026 թվականների միջոցառումների ծրագրի 57-րդ և 58-րդ կետերով սահմանված միջոցառումների լրացուցիչ կարգավորման բաղադրիչ և իրականացմանը նպաստող և ակնկալվող արդյունք:

	
	Տարածքային կառավարման և շրջակա միջավայրի նախարարական կոմիտեի 26․12․2025թ․ ԿԱ/387-2025 արձանագրության 3-րդ կետ
	

	
	1) Նախագիծը ևս մեկ անգամ քննարկել Վարչապետի աշխատակազմի իրավաբանական վարչության հետ․





2)Վարչապետի աշխատակազմի Տարածքային կառավարման և շրջակա միջավայրի հարցերի վարչության պետ Ա․ Մելքոնյանի դիտարկման հիման վրա սահմանել, որ գովազդներ տեղադրելու դիմումները ներկայացվելու են էլեկտրոնային տարբերակով․
	Վարչապետի աշխատակազմի իրավաբանական վարչության հետ քննարկման արդյունքում Նախագիծը լրամշակվել է․ նոր կարգավորումներն որպես  վարչաիրավական բնույթի և բովանդակության իրավահարաբերություններ, պարտավորագրի փոխարեն սահմանվել են Կարգում, որոնց խախտումը հանգեցնում է օրենքով սահմանված պատասխանատվության կիրառման․

Կարգը լրամշակվել է, սահմանվել է հայտատուի կողմից դիմումը և դիմումին կից ներկայացվող փաստաթղթերը էլեկտրոնային տարբերակով ներկայացնելու կարգավորում՝ հետագայում սույն գործընթացը բացառապես թվային տիրույթում իրականացնելու պլանավորմամբ․




